
[bookmark: _Hlk44359539]1. Անհրաժեշտությունը։ «Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշման մեջ փոփոխություն կատարելու մասին» Կառավարության որոշման (այսուհետ՝ Որոշում) նախագծի ընդունումը բխում է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Հավելված N 1-ի «Էկոնոմիկայի նախարարություն» բաժնի 9.4-րդ՝ «Ագրոպարենային արտադրանքի իրացման և արտահանման խթանում» միջոցառման 2-րդ՝ «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով» արդյունքային ցուցանիշի ապահովման, ինչպես նաև 2022 թվականին ակնկալվող խաղողի բերքի մթերման գործընթացն առանց խոչընդոտների կազմակերպելու անհրաժեշտությամբ։ 
2. Ընթացիկ իրավիճակը և խնդիրները։ Կորոնավիրուսի համաճարակով պայմանավորված 2019 թվականի համեմատությամբ 2020 և 2021 թվականներին զգալիորեն նվազել են կոնյակի սպիրտի իրացման, այդ թվում՝ արտահանման ծավալներն ու դրանց արտադրությամբ զբաղվող տնտեսավարողների ֆինանսական մուտքերը։ 
2019 թվականին կոնյակի սպիրտի արտահանման ծավալը կազմել է 14.5 (100%-ոց սպիրտի հաշվարկով), 2020 թվականին՝ 7.1,  2021 թվականին՝ 6.7, իսկ 2022 թվականի 5 ամիսներին՝ 1.9 մլն լիտր, կամ 2019 թվականից մինչև 2022 թվականի մայիսի 31-ը արատահանվել է շուրջ 30.2 մլն լիտր կոնյակի սպիրտ։ 
Մյուս կողմից դիտարկելով 2019-2021 թվականներին խաղողի մթերման և կոնյակի սպիրտի արտադրության ծավալները ստանում ենք հետևյալ պատկերը.
 2019 թվականին մթերվել է շուրջ 163.0 հազար, 2020 թվականին՝ շուրջ 235.0 հազար, իսկ 2021 թվականի շուրջ 195.0 հազար տոննա խաղող։ Ըստ գնահատականների մթերված խաղողի շուրջ 90 %-ն ուղղվում է կոնյակի սպիրտի արտադրությանը։ Եթե հաշվի առնենք, որ միջին հաշվով 12 կգ խաղողից ստացվում է 1 լիտր կոնյակի սպիրտ (100%-ոց սպիրտի հաշվարկով), ապա 2019 թվականին արտադրված կոնյակի սպիրտի ծավալը կազմում է շուրջ 12.2, 2020 թվականին` շուրջ 17.6, իսկ 2021 թվականին՝ շուրջ 14.6 մլն լիտր (100%-ոց սպիրտի հաշվարկով): 
Հաշվի առնելով, որ կոնյակը և կոնյակի սպիրտն իրացվում է առնվազն 3 տարի հնացումից հետո ստացվում է, որ տնտեսավարողների մոտ առկա կոնյակի սպիրտների մնացորդը 2019-2022 թվականներին ավելացել է շուրջ 42.5 մլն լիտրով (12.2 մլն լիտր+17.6 մլն լիտր+14.6 մլն լիտր-1.9 մլն լիտր)։ 
Կոնյակի սպիրտի արտահանումը խթանելու նպատակով Որոշմամբ տնտեսավարողներին 100 հազար (100 տոկոսանոց սպիրտի հաշվարկով) լիտրը գերազանցելուց հետո կոնյակի սպիրտների այլ խմբաքանակների իրացման իրավունքի ձեռք բերման համար վճարված լրացուցիչ 100 դրամ պետական տուրքերի չափով պետական օժանդակության տրամադրումը նախատեսվել է 2020 թվականի սեպտեմբերի 1-ից մինչև դեկտեմբերի 31-ը, այնուհետև օժանդակության տրամադրման ժամկետն երկարաձգվել է մինչև 2022 թվականի հունիսի 30-ը։
Տրամադրված օժանդակության չափը 2020 թվականին կազմել է 403.7, 2021 թվականին՝ 859.6, իսկ 2022 թվականի հունիսի 28-ի դրությամբ՝ 231.8 մլն դրամ։ Ընթացիկ տարում այդ նպատակով պետական բյուջեով հաստատված ֆինանսական միջոցների մնացորդը կազմում է 68.2 մլն դրամ, որը կտրամադրվի մինչև 2022 թվականի հուլիսի 31-ը՝ նախորդ ամսվա ընթացքում կոնյակի սպիրտի այլ խմբաքանակների իրացման իրավունքի ձեռքբերման համար վճարված լրացուցիչ 100 դրամ պետական տուրքերի դիմաց։
Հաշվի առնելով, որ տնտեսավարող սուբյեկտների մոտ առկա է ավելի քան 42.5 մլն լիտր կոնյակի սպիրտի մնացորդ և 2022 թվականի խաղողի բերքի մթերման համար անհրաժեշտ է ապահովել կոնյակի սպիրտի պահման ազատ տարողություններ՝ կոնյակի սպիրտի արտահանումը խթանելու նպատակով անհրաժեշտ է վերը նշված օժանդակության տրամադրման ժամկետն երկարաձգել ևս 6 ամսով՝ մինչև 2022 թվականի դեկտեմբերի 30-ը, քանի որ տրամադրվող օժանդակությունն իր զգալի ազդեցությունն է ունենում արտադրանքի ինքնարժեքի նվազեցման միջոցով իրացման շուկայում ավելի մրցունակ գներով արտադրանք ներկայացնելու, արտահանման ծավալներն ավելացնելու վրա և արտահանման լոգիստիկ խնդիրների բացակայության պարագայում գրեթե կրկնապատկվում են արտահանման միջին ամսեկան ծավալները։ 
3. Կարգավորման նպատակը և բնույթը։ Որոշման նախագծով առաջարկվում է Կառավարության 2020 թվականի օգոստոսի 13-ի N 1355-Լ որոշման մեջ կատարել փոփոխություն, ըստ որի՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման համար տնտեսավարող սուբյեկտի կողմից 2021 թվականի հունվարի 1-ից մինչև 2022 թվականի հունիսի 30-ը վճարված Պետական տուրքի մասին Հայաստանի Հանրապետության օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի չափով տնտեսավարողներին օժանդակության տրամադրումն երկարաձգվում է 6 ամսով՝ մինչև 2022 թվականի դեկտեմբերի 30-ը։
4. Նախագծի մշակման գործընթացում ներգրավված ինստիտուտները և անձինք։ Որոշման նախագիծը մշակվել է Էկոնոմիկայի նախարարության կողմից՝ ոլորտի տնտեսավարողների առաջարկությունների հիման վրա: 
5. Ակնկալվող արդյունքը։ Որոշման նախագծի ընդունման արդյունքում 6 ամսով կերկարաձգվի տնտեսավարողներին 100 հազար (100 տոկոսանոց սպիրտի հաշվարկով) լիտրը գերազանցելուց հետո կոնյակի սպիրտների այլ խմբաքանակների իրացման իրավունքի ձեռք բերման համար վճարված լրացուցիչ 100 դրամ պետական տուրքերի չափով տրամադրվող պետական օժանդակության տրամդրման ժամկետը, որը հնարավորություն կտա ապահովելու շուրջ 3.0 մլն լիտր կոնյակի սպիրտի արտահանում և կազմակերպելու 2022 թվականին ակնկալվող խաղողի մթերումների գործընթացը։
[bookmark: _GoBack]        6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները – Որոշման նախագծի ընդունման դեպքում անհրաժեշտ աջակցության չափը գնահատվում է շուրջ 300.0 մլն դրամ։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Որոշման նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և «Կայացնենք բարձր ավելացված արժեքով, մրցունակ վերջնական արտադրանք և զանգվածային նոր աշխատատեղեր ստեղծող, արտաքին շուկաներում ընդլայնվող և այդ շուկաների փոփոխվող պահանջներին արձագանքող մշակող արդյնաբերություն» լուծման (հղում՝  https://www.primeminister.am/u_files/file/Haytararutyunner/Armenia2050_7_5.pdf, 61-րդ էջ) և Կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների 3-րդ` «արտահանումը խթանող պայմանների ապահովումն ու միջավայրի ձևավորումը» պարբերության, նույն կետի «Արտաքին տնտեսական քաղաքականություն և  արտահանման խթանում» բաժնի 1-ին՝ «Արտադրողականության աճի շնորհիվ արտադրության ծավալների ավելացումը ենթադրում է նաև իրացման, այդ թվում՝ արտահանման ծավալների աճ։ Արդյունաբերության երկարաժամկետ մրցունակության տեսանկյունից Կառավարությունը քայլեր է ձեռնարկելու ինչպես տեղական, այնպես էլ միջազգային շուկաներում տարատեսակ տեղական արտադրանքների ներկայացվածության, արտահանման շուկաների դիվերսիֆիկացման և արտահանման խթանման ապահովման և զարգացման ուղղությամբ։», ինչպես նաև «2.4 Գյուղատնտեսություն» բաժնի 1-ին՝ «Գյուղատնտեսության ոլորտում Կառավարության կողմից իրականացվող քաղաքականությունն ուղղված է լինելու գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար և արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության մակարդակի զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը։» պարբերությաններից (հղում՝ https://www.arlis.am/Annexes/6/2021_N1363hav.pdf, 22-րդ, 27-րդ և 36-րդ էջեր)։ 
